
САНДЫҚ БІЛІМ БЕРУ РЕСУРСТАРЫН ТИІМДІ ПАЙДАЛАНУДЫ ОҚУ-ӘДІСТЕМЕЛІК ҚАМТАМАСЫЗ ЕТУ
Мамандар сандық білім беру ресурстарын тиімді пайдалану үшін электрондық басылым және ресурстарды қолдануда білім беруді ақпараттандырудың негізгі тиімді және тиімсіз жақтарын білуі қажет. Білім беруде сандық ресурстарды пайдаланудың тиімді жақтары айтарлықтай көп. Негізгі қырлары ретінде мыналарды бөліп көрсетуге болады: 

· білім беру мазмұнын қалыптастыру мен технологияларды сұрыптау және әдістерді жетілдіру;

· ақпараттық технологиялармен және информатикамен байланысты білім беру бағытының дамуы және жаңа оқу пәндерінің енуі;

· білім беру үдерісінде өзара пәнаралық байланыстың жаңа түрін ұйымдастыру, қосымша мүмкіндіктерді пайдалану, оны саралау және дербестендіру есебінен білім беру тиімділігін жоғарылату;

· үйренуші және үйретушілер қызметі сипатын және мазмұнын өзгерту;

· білім беру жүйесінің басқару тетіктерін жетілдіру.

Ақпараттық білім беру ортасы оқу қызметін күшейтуде жеке– психологиялық және ұжымдық-психологиялық факторлардың өзара әрекетін тірек етеді. «Білім беруді қарқындату» түсінігі «белсенді білім беру» түсінігімен тығыз байланысты[1].

Белсенді оқу қызметі - білімді меңгерудегі оқушының шығармашылық белсенділігі, өз еркімен қызығушылығын жоғарылатуға мүмкіндік туғызатын үйрету құралдары және тәсілдерін пайдалануға  бағытталған оқытушының мақсатқа талпынушылық қызметі.

Жоғары сапалы графиктер, бейне қатарлар, схемалық, формулалық, анықтамалық презентациялар, түсті компьютерлік анимациялар, реттелген немесе тармақталған тізбектер түріндегі динамикалық суреттер   сол немесе өзге құрастырмаларды және үдерістерді жүзеге асырушы ақпараттық блоктарға өтуі (қайтып келуі) мүмкін. Оқуға деген қызығушылық ынтасын туғызатын және білімдегі кемшіліктерді болдырмайтын мультимедиалық жүйелер дидактикалық материалдарды аса ыңғайлы және көрнекті етуге мүмкіндік жасайды. Бұдан басқа қажетті жүйелер дағдыны жетілдіру мен білімді игеруді бақылау үдерісінің және бағаның тиімді құралдарымен жабдықталуы тиіс. 

Электрондық оқулық – бұл тек қана кешендік емес, сонымен қатар мультимедиалық құралдарының имитациясы көмегімен ғылыми зерттеу әдістері жайлы ұсыныс беруге, ақпаратты ұсынудың түрлі формасына бай құралдарын пайдаланумен оқу материалының күрделі сәттерін орындауға мүмкіндік жасайтын тұтас дидактикалық, әдістемелік және интерактивтік бағдарламалық жүйе. Мұнда ашық және көрнекі, анағұрлым түсінікті ұсынылған материал есебімен білім алу оңтайландырылады. Оқу үдерісі құбылыстар және объектілерді табиғи бақылауға негізделгендіктен, анағұрлым табысты өтеді. 

Дәрістің негізгі бөлігі – бұл бейнедемонстрациялық материалдар көмегімен сұрақтар бойынша материалдардың баяндалуы.  Бұл жердегі маңызды сәт бейнематериалдар көрсетілуінің оқытушы баяндаған материалдармен үйлесімді байланысын қамтамасыз ету саналады. Қолданыстағы бейнематериалдар әртүрлі болуы мүмкін: бейнеслайдтар, әмбебап оффистік бағдарлама құралдары және элементтері. Бейнеслайдтар–бұл оқытушымен дайындалатын математикалық формулалар және модельдер, графиктер, диаграммалар, схемалар, кестелер, баяндалатын тақырыптың негізгі теориялық ережесінен үзінді (сурет - 1).

	Сур. 1 Дәріс мазмұны, теориясы және бақылау тапсырмалары


Бейнедәріс ақпараттық технологиялар қолданылатын, бейнефильмдер, олардың үзінділері және аудиовизуалды құралдар пайдаланылатын оқу сабағын білдіреді. Физиканы оқытуда бейнедәрістерді қолдану оқушылардің пәнді меңгеруге деген белсенділігін арттырады, қызығушылығын тудырады, оқу материалын эмоционалды қабылдауға жағдай жасайды. Бейнедәрістер топтық сабақтарды жүргізуде және оқушылардың жеке өзіндік жұмыстарын ұйымдастыру үшін қолданылады. Мұндайда физикадан оқу сабағының дидактикалық мақсаты пәнді сүйемелдеу бейнематериалдары арқылы жүзеге асырылады. Бейнедәріс сызықты емес бейне монтаж технологияларын (компьютерлік анимация, графика, оқу ақпаратын полиэкранды беру, мәтіндік, лектордың кадрлы түсіндіруімен қоса, графикалық және басқа да ақпараттарды біріктіру, әуенді фонмен, т.б.) қолдану арқылы жасалады.

Интерактивті оқыту – бұл танымдық әрекетті ұйымдастырудың арнайы формасы. Сабақтардағы интерактивті жұмыс жалпы, бірақ әрбір қатысушысы үшін маңызды міндеттердің өзара түсінікті, өзара әрекетті, біріккен шешіміне әкелетін сұхбаттық қарым-қатынасты ұйымдастыру және дамытуды білдіреді.

	Сур. 2 Дыбыстық бейнедәріс жасау тәсілдері


Цифрлық бейнематериалдарды пайдалану арқылы сабақ өткізу оқытушылардың біліктілік деңгейіне ол жоғары талаптар қояды. Бейнеслайдтар үшін материалдар іріктеу, демонстрациялық экранда көрсетуде олардың пішінін анықтау, түсті, дыбыстық және өзге мультимедиалық әсерлер жасау, бейнеслайдтағы материалмен баяндалған мәтіндік материалдың үйлесімді өзара байланысы, цифрлық бейнеслайдтарды пайдалану арқылы сабақ түсіндіру кезінде оқытушы үшін жаңа элементтер тізімі. Мұнда әдістің тиімділігі оқытушының шеберлігіне және амал-тәсілдерді оңтайлы қолдану ерекшелігіне байланысты. Цифрлық бейнедемонстрациялық техника құралдарын пайдалану дәрісі – бұл өзіндік ерекшелігі бар  шығармашылық фильм, оқытушы режиссерлық қызметті орындайды. Оқытушының сапа және еңбек қарқындылығы жоғарылайды, сондықтан мұндай еңбекте жоғары бағалануы тиіс[2]. 

Интерактивті дәріс - информатиканы оқыту үдерісінде интерактивті оқыту әдістерін қолдау білім алушылардың сапасын және өзіндік жұмыстарын ағымдық бақылауды арттыра отырып, білім алушылардың ішкі өзіндік даму тетігін жүзеге асыруды қамтамасыз ететін формаларды қолдану арқылы оқытушылар мен студенттер арасында белсенді, тұрақты өзара байланысты жүзеге асырады. 

	Сур. 3 Интерактивті дәріс түрлері

	Сур. 4 Ойын сабақ түрлері


Сабақтың мазмұны заманауи моделі қазіргі заманғы техникалық, компьютерлік, ақпараттық-коммуникациялық құралдарды қолдану арқылы оқыту технологиясы, білім беруде ақпаратты ауызша формада баяндау ретінде беріледі. Оқытудың интерактивті тәсілдері оқытушыға оқушылардың оқу материалын меңгеру үдерісіне визуалды мүмкіндіктер береді. Мультимедиа технологияларының өзге технологиялардан басты айырмашылығы бір бағдарламалық өнімде ақпараттың әр түрі, оның ішінде дәстүрлі–мәтін, кесте, иллюстрация, сондай-ақ белсенді дамып келе жатқан – сөз, әуен, анимацияның да бірігуі болып табылады. Мұндағы маңызды аспект - дыбыстық және бейне ақпаратты қатар тасымалдау. Бұл технология қолданушы бір объектіден екіншісіне өту мүмкіндігі бар, сауалдар және жауаптар режимін ұйымдастыра алатын адам мен компьютердің интерактивті қарым-қатынасының жаңа деңгейін жүзеге асырады. 

Барлық компьютерлік білім беру түрінің инфрақұрылымын жасау,  университетті біріккен  Қазақстандық ақпараттық білім беру ортасына қосу, ең жоғарғы деңгейдегі жаңа тұрпатты мамандарды даярлау және қайта даярлау тиімділігін жоғарылатудың маңызды факторы санала отырып, оның дамуының стратегиялық маңызды бағыты болады. Бұл Қазақстан Республикасында 2011-2020 жылдарға Білім беруді дамытудың мемлекеттік бағдарламасына сәйкес көрсетілген. Көптеген білім беру жүйесі екі құраушыдан тұрады, ол оқушыларға ақпараттың ұсынылуы және оны меңгеруді бақылау. 

Дамудың көптеген бөлігі жаңа ақпараттық технологияны алғандықтан, оқыту технологиясының және білім беру мазмұнының өзгеруі жаңа білім беру жүйесі дамуы болып саналады. Оқу үдерісінде қоса жүретін электрондық құралдардың ақпараттық білім беру технологиясында үлкен мәні бар. Оқу міндеттеріне орай сандық білім беру ресурстарының үлкен саны, WEB–сайттарда оқу материалын жариялау, электрондық анықтама құралы, үдерістердің түрлі үлгілері, аспаптардың немесе түрлі кейіптегі оқиғалардың сүйемелдеуші–бағдарламалары, тестер, электрондық оқулықтар бар.

Соңғы жылдары білім беру қызметінің ең бір басым бағыты, ол оқу үдерісінде қоса жүретін сандық білім беру ресурстарын жасау және құрастыру болды. Бүгінде заман талабына сай  жоғары оқу орындары мультимедиалық технология және мүмкіндігі дамыған  ғаламдық ақпараттық желі Internet-ті кең көлемде пайдаланады. Берілген технологияны қолдану оның іске асуы кезіндегі жалпы шығынының барынша азайюына, оқу үдерісінің икемділігін жоғарылауына, оқушылардың санын елеулі түрде ұлғайтуға мүмкіндік береді. 

